
PRA KA TA

Latihan ilmiah ini adalah bertujuan untuk mengkaji
sejarah perkembangan Sekolah Sultan Yussuf, Batu Gajah, Perak,
1907=1957. Di dalam membincangken perkara ini, saya akan mengait-
kannya dengan pengaruh-pengaruh luar seperti ekonomi, politik
dan sosial yang mempengaruhi perkembangan sekolah ini.

Di dalam Bab Pertama, saya telah menggambarkan secara
ringkas mengenai latarbelakang perkembangan pendidikan Inggeris
di Perak 1890-1907. Perbincangan mengenai perkara ini dianggap
perlu untuk memberi gambaran keadaan yang wujud sebelum penubuhan

Sekolah Sultan Yussuf.

Dalam Bab Kedua, perbincangan adalah tertumpu kepada
penubuhan Sekolah ‘Sultan Yussuf pada tahun 1907. Sedikit-sebanyak
akan disentuh mengenai latarbelakang pengasas sekolah. Secara tidak
langsung ia dapat memberi gambaran mengenai peranan seorang individu

untuk mengembangkan pelajaran Inggeris di kawasan Batu Gajah.

Dalam Bab Ketiga, perbincangan terus tertumpu kepada

kema juan yang dicapai oleh Sekolah Sultan Yussuf. Juga akan di-
sentuh mengenai sambutan masyarakat tempatan terhadap pelajaran
Inggeris yang ditawarkan oleh sekolah ini. Perbincangan juga akan
menyentuh mengenai masalah yang dihadapi oleh pihak sekolah akibat
dari kemelesetan ekonomi dunia.

Dalam Bab Keempat, saya telah membincangkan mengenai
kedudukan sekolah ini di zaman pemerintahan Jepun dan zaman se-
lepasnya sehingga tahun 1957. Perbincangan lebih banyak tertumpu

kepada masalah yang dihadapi oleh pihak sekolah terutamanya

dalam usaha untuk memulihkan sekolah selepas tamat pemerintahan
Jepun. Juga akan disentuh mengenai perkembangan politik di Tanah
Melayu dalam tahun 1950an yang banyak mempengaruhi dasar pelajaran
dan secara langsung melibatkan juga Sekolah Sultan Yussuf.

Akhir sekali, Bab Kelima pula ialah kesimpulan kepada
kajian ini.

Eloklah saya nyatakan di sini bahawa beberapa aspek
tertentu di dalam Iatihan Ilmiah ini tidak dapat dibuat secara
lengkap dan terperinci akibat masalah tertentu. Masalah utama
ialah kekurangan sumber awalan yang menyentuh mengenai sekolah
Sultan Yussuf. Keadaan diburukkan lagi kerana kebanyakan fail-
fail sekolah ini samada telah hilang ataupun dimusnahkan oleh
pihak Jepun. Akibat dari masalah tersebut, saya akui ﬁan sedar
bahawa beberapa aspek penulisan ini tentulah tidak akan dapat
memberikan gambaran menyeluruh mengenai sejarah sekolah ini.
Dengan yang demikian saya telah mendekati tajuk ini dengan tujuan
untuk memberi gambaran latarbelakang, agar penyelidik yang akan
datang dapat menggunakan penulisan saya sebagai asas penyelidikan

mereka.

